KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 102

L-Erbgħa, 26 ta’ Jannar, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-1:08 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Jonathan Attard; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield;  l-Onor. Alex Muscat, Segretarju Parlamentari għaċ-Ċittadinanza u l-Komunitajiet, u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 101, li saret fid-19 ta’ Jannar 2022, ġew konfermati.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION” 

Il-Kumitat irriżuma mid-19 ta’ Jannar 2022 id-diskussjoni dwar dan ir-rapport.

Fis-1:11 p.m. l-Onor. Konrad Mizzi, akkumpanjat mill-Avukat Jean Paul Sammut u l-Avukat Carol Peralta bħala l-assistenti legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li kien ingħata f’laqgħa preċedenti.

PERMESS LILL‑MEDIA

Il‑membri tal-media li kienu preżenti ngħataw permess sabiex jidħlu jieħdu filmati u ritratti għal ftit minuti.  

[bookmark: _Hlk94102933]B’risposta għall-informazzjoni mitluba mill-Onor. Karol Aquilina fil-laqgħa preċedenti, l-Onor. Konrad Mizzi ippreżenta lill-Kumitat in-numru tad-direttiva tal-Kummissjoni Ewropea (2004/17/EC) li l-iskop tagħha huwa il-koordinazzjoni tal-proċeduri ta’ akkwist tal-entitajiet li joperaw fis-setturi tal-ilma, tal-enerġija,  tat-trasport u tas-servizz postali (Dok. 217).

Wara li fis-1:50 p.m. l-Onor. Konrad Mizzi spiċċa jagħti l-preżentazzjoni tiegħu, il-Membri tal-Kumitat bdew jagħmlu d-domandi tagħhom lix-xhud.



Wara domanda taċ-Chairman dwar min kien jagħmel in-negozjati fir-rigward tal-kuntratti, l-Onor. Konrad Mizzi, qal li huwa kien qed iħoss li kienu qegħdin isiru akkużi serji dwaru u għaldaqstant kien se jitlob ruling lill-Ispeaker.

Fis-2:23 p.m. ix-xhud, flimkien mal-assistenti legali tiegħu, ħarġu ‘l barra mill-kamra tal-Kumitat u l-Onor. Mizzi mar fil-Plenarja sabiex jitlob ruling lill-Ispeaker.

Sadanittant l-Onor. Karol Aquilina ippropona li:

“Il-Kumitat dwar il-Kontijiet Pubbliċi jiddeplora l-aġir tal-Onor. Konrad Mizzi li naqas milli jwieġeb għall-mistoqsijiet tal-Membri tal-istess Kumitat u qabad u telaq mil-laqgħa tal-Kumitat minkejja li kien imsejjaħ bħala xhud quddiemu dwar ir-Rapport tal-Awditur Ġenerali dwar il-Proġett tal-Electrogas. Għaldaqstant il-Kumitat jirrisolvi li immedjatament jinforma lill-Kamra b’dan l-iżvilupp.”.

Meta ċ-Chairman poġġa l-mistoqsija fuq din il-proposta l-Kumitat ivvota hekk:

Favur						Kontra
L-Onor.					L-Onor.

Aquilina Karol					Attard Jonathan
Callus Ryan					Bartolo Clayton
Fenech Adami Beppe 				Bedingfield Glenn	
						Muscat Alex

Il-proposta m’għaddietx.

l-Onor. Aquilina mbagħad għadda sabiex jipproponi li l-Kumitat jordna lill-Onor. Konrad Mizzi jmur immedjatament lura quddiem il-Kumitat. 

Iċ-Chairman poġġa l-mistoqsija fuq din il-proposta u din għaddiet unanimament.

Għaldaqstant iċ-Chairman talab lill-iskrivana tal-Kumitat tinforma b’din id-deċiżjoni unanima lill-Ispeaker u ordna wkoll lill-marixxal sabiex imur għall-Onor. Konrad Mizzi u jgħidlu jirritorna fil-kamra tal-Kumitat.

Fit-2.40 p.m. il-Kumitat ġie sopiż sakemm jiġi lura l-Onor. Konrad Mizzi.

Il-Kumitat irriżuma fis-2:48 p.m. meta l-Onor. Mizzi, akkumpanjat mill-Avukat Jean Paul Sammut u l-Avukat Carol Peralta, reġa’ daħal lura fil-kamra sabiex ikompli jixhed.

Meta beda jiġi mistoqsi d-domandi l-Onor. Konrad Mizzi qal li huwa ma kien se jirrispondi għall-ebda domanda tal-Membri tal-Kumitat qabel ma jingħata r-ruling mingħand l-Ispeaker.

Fit-3:54 p.m. l-Onor. Mizzi temm jagħti x-xhieda tiegħu għal din il-laqgħa.



Id-diskussjoni dwar dan ir-rapport kienet interrotta u baqgħet aġġornata.

Fl-3.55 p.m. iċ-Chairman aġġorna l-Kumitat għal nhar il-Ħamis, 27 ta’ Jannar 2022 fis-2:00 p.m. bl-istess aġenda.







						ANNA BRINCAT
						SKRIVANA TAL-KUMITAT

						PRESIDENT TAL-KUMITAT 


